
shrIra Ngastotram

ஶ்ரீரங்க³ஸ்தோத்ரம்

பத்³மாதி⁴ராஜே க³ருடா³தி⁴ராஜே
விரிஞ்சராஜே ஸுரராஜராஜே ।

த்ரைலோக்யராஜேऽகி²லராஜராஜே
ஶ்ரீரங்க³ராஜே ரமதாம் மநோ மே ॥ 1॥

நீலாப்³ஜவர்ணே பு⁴ஜபூர்ணகர்ணே
கர்ணாந்தநேத்ரே கமலாகலத்ரே ।

ஶ்ரீமல்லரங்கே³ஜிதமல்லரங்கே³
ஶ்ரீரங்க³ரங்கே³ ரமதாம் மநோ மே ॥ 2॥

லக்ஷ்மீநிவாஸே ஜக³தாம் நிவாஸே
ஹ்ரு’த்பத்³மவாஸே ரவிபி³ம்ப³வாஸே ।

க்ஷீராப்³தி⁴வாஸே ப²ணிபோ⁴க³வாஸே
ஶ்ரீரங்க³வாஸே ரமதாம் மநோ மே ॥ 3॥

குபே³ரலீலே ஜக³தே³கலீலே
மந்தா³ரமாலாங்கிதசாருபா²லே ।

தை³த்யாந்தகாலேऽகி²லலோகமௌலே
ஶ்ரீரங்க³லீலே ரமதாம் மநோ மே ॥ 4॥

அமோக⁴நித்³ரே ஜக³தே³கநித்³ரே
விதே³ஹநித்³ரே ச ஸமுத்³ரநித்³ரே ।

ஶ்ரீயோக³நித்³ரே ஸுக²யோக³நித்³ரே
ஶ்ரீரங்க³நித்³ரே ரமதாம் மநோ மே ॥ 5॥

ஆநந்த³ரூபே நிஜபோ³த⁴ரூபே
ப்³ரஹ்மஸ்வரூபே க்ஷிதிமூர்திரூபே ।

விசித்ரரூபே ரமணீயரூபே
ஶ்ரீரங்க³ரூபே ரமதாம் மநோ மே ॥ 6॥

ப⁴க்தாக்ரு’தார்தே²முரராவணார்தே²
ப⁴க்தஸமர்தே² ஜக³தே³ககீர்தே ।

அநேகமூர்தே ரமணீயமூர்தே
ஶ்ரீரங்க³மூர்தே ரமதாம் மநோ மே ॥ 7॥

கம்ஸப்ரமாதே² நரகப்ரமாதே²
து³ஷ்டப்ரமாதே² ஜக³தாம் நிதா³நே ।

அநாத²நாதே² ஜக³தே³கநாதே²
ஶ்ரீரங்க³நாதே² ரமதாம் மநோ மே ॥ 8॥

ஸுசித்ரஶாயீ ஜக³தே³கஶாயீ
நந்தா³ங்கஶாயீ கமலாங்கஶாயீ ।

அம்போ⁴தி⁴ஶாயீ வடபத்ரஶாயீ
ஶ்ரீரங்க³ஶாயீ ரமதாம் மநோ மே ॥ 9॥

ஸகலது³ரிதஹாரீ பூ⁴மிபா⁴ராபஹாரீ
த³ஶமுக²குலஹாரீ தை³த்யத³ர்பாபஹாரீ ।

ஸுலலிதக்ரு’தசாரீ பாரிஜாதாபஹாரீ
த்ரிபு⁴வநப⁴யஹாரீ ப்ரீயதாம் ஶ்ரீமுராரி:॥ 10॥

ரங்க³ஸ்தோத்ரமித³ம் புண்யம் ப்ராத:காலே படே²ந்நர: ।
கோடிஜந்மார்ஜிதம் பாபம் ஸ்மரணேந விநஶ்யதி ॥
இதி ஶ்ரீரங்க³ஸ்தோத்ரம் ஸம்பூர்ணம் ॥

